
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
অনেক অপেক্ষা ক’রে ব’সে আছ


 


অনেক অপেক্ষা করে বসে আছ তুমি এই পৃথিবীর পারে,

নক্ষত্রের কাল গুনে এক হয়ে আকাশের নক্ষত্রে সাথে

জেগে আছ হে মানুষ,—তুমি এই পৃথিবীর অন্ধকার রাতে;

কাহার পায়ের শব্দ শুনেছ কোথায় তুমি! কবে তুমি কারে

দেখেছ তােমার মতাে বসে আছে। —দেখিয়াছ কোন দেবতারে

যন্ত্রণার ক্রুশ ল’য়ে স্তব্ধ হয়ে চোখ বুজে একাকী—দাঁড়াতে

তােমার মতন এসে!—দেখেছ কি পরস্পরে হাত ধরে হাতে

যতদিন জেগে আজ পৃথিবীর নদী আর পর্বতের ধারে।


আকাশ হতেছে ক্লান্ত,—আকাশের সব তারা অবসন্ন হয়;

আকাশের বুক থেকে পুরাতন দেবতারা পড়িতেছে খসে;

মৃত্যু শুধু জেগে আছে,—মৃত্যুর মতন জেগে রয়েছে সময়;

তাহাদের সাথে তুমি সহিষ্ণু মানুষ হ’য়ে রহিয়াছ ব’সে,—

বেদনার পরে শান্তি-হতাশার শেষে এক আশা জেগে রয়।

যখন নিয়তি নিজে একদিন মরে যায় নক্ষত্রের দোষে—

	        এই পাতাটি অন্য কোনো ভাষায় উপলব্ধ নয়।

